ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐԸ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ    
	1. Ընթացիկ իրավիճակը և իրավական ակտի ընդունման անհրաժեշտությունը․
    	Հայաստանի Հանրապետության և Ասիական զարգացման բանկի միջև 2024 թվականի նոյեմբերի 29-ին ստորագրված վարկային համաձայնագրով իրականացվող Երևանի քաղաքային զարգացման ներդրումային ծրագրի շրջանակում մեկնարկել է հողի օտարման և տարաբնակեցման ծրագիրը (այսուհետ՝ ՀՕՏԾ):
	2025 թվականի պետական բյուջեով «1157. Քաղաքային զարգացում» ծրագրի «12029. Ասիական զարգացման բանկի աջակցությամբ իրականացվող քաղաքային զարգացման ներդրումային ծրագրի համակարգում և կառավարում» միջոցառման շրջանակներում ՀՕՏԾ-ի իրականացման նպատակով «Այլ կապիտալ դրամաշնորհներ» հոդվածով նախատեսվել է 873,774.9 հազար ՀՀ դրամ վարկային միջոցներ:
	Բյուջետային միջոցները պլանավորվել են՝ ելնելով նախորդ տարվա ընթացքում ՀՕՏԾ-ի մի հատվածի իրականացման կանխատեսումից: Հաշվի առնելով, որ ՀՕՏԾ-ն հաստատելու մասին ՀՀ կառավարության որոշումն ընդունվել է 2025 թվականին (ՀՀ կառավարության 2025 թվականի հունիսի 12-ի N 771-Ն որոշում) և 2024 թվականին  ծրագիրը կատարողական չի ունեցել, առաջացել է աշխատանքների իրականացման վերագնահատման անհրաժեշտություն, որի համար վարկային միջոցներից պլանավորված 873,774.9 հազար ՀՀ դրամի փոխարեն անհրաժեշտ գումարը կազմել է 1,082,429.9 հազար ՀՀ դրամ։
	Նախագծով առաջարկվում է պահանջվող լրացուցիչ 208,655.0 հազար ՀՀ դրամ վարկային միջոցները նվազեցնել 1157 ծրագրի 12030 միջոցառմամբ նախատեսված «Շենքերի և շինությունների շինարարություն» հոդվածից և ավելացնել 1157 ծրագրի 12029 միջոցառման «Այլ կապիտալ դրամաշնորհներ» հոդվածին։ Շինարարության և տեխնիկական վերահսկողության մրցութային գործընթացների ձգձգման հետևանքով պայմանագրերի նախատեսված ժամկետներից ուշ կնքման հանգամանքով պայմանավորված՝ 1157 ծրագրի 12030 միջոցառմամբ նախատեսված 5,191,560.0 հազար ՀՀ դրամ վարկային միջոցներից 208,655.0 հազար ՀՀ դրամի նվազեցումը ծրագրի իրականացման համար որևէ ռիսկ չի առաջացնում: 
	Միաժամանակ, շրջանառվելիք նախագծում առաջարկվում է  նաև 12030 միջոցառման համաֆինանսավորման միջոցներից 41,731.0 հազար դրամն ուղղել ՀՀ կառավարության պահուստային ֆոնդ: 
2․Ակնկալվող արդյունքը.
	Նախագծի ընդունման արդյունքում ակնկալվում է ապահովել ՀՕՏԾ-ի իրականացման համար անհրաժեշտ լրացուցիչ վարկային միջոցներ, ինչը կստեղծի անհրաժեշտ նախադրյալներ ծրագրի անխափան և ժամանակին կատարման համար։
            
3․ Նախագծի մշակման գործընթացում ներգրավված ինստիտուտները և անձինք
        ՀՀ տարածքային կառավարման և ենթակառուցվածքների նախարարություն, Երևանի քաղաքապետարան:
4․ Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին․
Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
5․ Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում ՀՀ պետական բյուջեի եկամուտներում և ծախսերում փոփոխություններ չեն նախատեսվում։
6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ։
   Նախագծի մշակումը բխում է «Կառավարության 2021-2026թթ ծրագիր»-ի  գլուխ 3 «Ենթակառուցվածքների զարգացում», ենթագլուխ 3․2 «ճանապարհաշինություն» ռազմավարական փաստաթղթի դրույթների հետ։
